Atxiki gabeko foru parlamentari Patxi Leuza García jaunak idatziz erantzuteko galdera aurkeztu du gizarteratze errentaren gainean Gobernuak emandako datuei buruz (8-13/PES-00148). Hauxe erantzun dio Gizarte Politiketako kontseilariak:

Lan-taldera eramandako datuak zuzenak dira.

PEI-00265 eskariari erantzunez, berriz, urte bakoitzean gizarteratze errenta nahiz oinarrizko errenta kobratu zuten familia unitateen datuak eman ziren, eta bermatutako prestazio horiek batera eragindako guztizko gastuarenak. Bi datu sailak zuzenak dira.

Azken datu horietatik abiatuta, parlamentariak, edo PES-00148 galderako taulak egin dituenak, bi magnitudeen arteko zatiketa egin du eta familia unitate bakoitzak batez beste urtean jasotako zenbatekoa lortu du; datu hori ez du departamentu honek eman, baina zuzena da. 

Lortutako zenbatekoa zati 12 egin da, ordea, hileko batez bestekoa kalkulatzeko; datu hori ez du departamentuak eman, eta okerra da, prestazioa ez delako beti urtekoa izaten; ez dute familia unitate guztiek urteko 12 hilabeteetan jaso gizarteratze errenta edo oinarrizko errenta. Zati 12 egin ordez, errenta kobratu den batez besteko hilabete kopuruaz egin behar zen zatiketa. Ondorioz oker konparatu dira lan-taldera eramandako informazioa eta PEI -00265 eskariari erantzunez emandakoa.  

Hain zuzen ere, emandako datuak (lan-taldekoak eta PEI-00265ekoak) konbinatuz erraz kalkula daiteke unitate bakoitzak batez beste zenbat hilabetetan jaso duen prestazioa (familia unitate bakoitzak urtean batez beste jasotako GE/OEaren zenbatekoa, Leuza jaunak kalkulatu edo aurkeztu duena, prestazioaren hileko batez besteko zenbatekoaz zatituz, ziur jakinen da unitate horrek batez beste zenbat hilabetetan jaso duen prestazioa).

Hori guztia jakinarazten dizut Nafarroako Parlamentuko Erregelamenduaren 194. artikulua betez.

